
Sec. I.

. DISPOSICIONS XERAIS

MINISTERIO DE SANIDADE, POLITICA SOCIAL E IGUALDADE

3175 Real decreto 175/2011, do 11 de febreiro, polo que se modifica o Real decreto
727/2007, do 8 de xufio, sobre criterios para determinar as intensidades de
proteccién dos servizos e a contia das prestaciéons econémicas da Lei 39/2006,
do 14 de decembro, de promocion da autonomia persoal e atencién as persoas
en situacion de dependencia, e o Real decreto 615/2007, do 11 de maio, polo
que se regula a Seguridade Social dos coidadores das persoas en situacién de
dependencia.

O artigo 10.3 da Lei 39/2006, do 14 de decembro, de promocién da autonomia persoal
e atencion as persoas en situacion de dependencia, establece que o Goberno, mediante
real decreto, aprobara os criterios establecidos polo Consello Territorial do Sistema para a
Autonomia e Atencion a Dependencia para determinar a intensidade de proteccion dos
servizos e a compatibilidade e incompatibilidade entre eles. Asi mesmo, o artigo 20 da
citada lei establece que as contias das prestacions econdémicas, unha vez acordadas polo
Consello Territorial, seran aprobadas polo Goberno mediante real decreto.

En cumprimento dos mandatos anteriores foi aprobado o Real decreto 727/2007, do 8
de xufo, sobre criterios para determinar as intensidades de proteccion dos servizos e a
contia das prestacions econdmicas da Lei 39/2006, do 14 de decembro, de promocién da
autonomia persoal e atencidn as persoas en situacién de dependencia.

No citado real decreto desenvolvéronse s6 os servizos e prestacions econdémicas
correspondentes aos graos Il e lll de dependencia severa e gran dependencia, por
considerar que o calendario de aplicacion progresiva da lei, establecido no numero 1 da
sua disposicidon derradeira primeira, e a avaliacion de resultados tras os primeiros tres
anos da sua aplicacion, prevista no numero 3 desa mesma disposicion derradeira,
aconsellaban pospor a regulacién do grao |, dependencia moderada.

O 1 de xaneiro de 2011 cobraron efectividade as prestacions econdmicas
correspondentes ao grao |, nivel 2, e o 1 de xaneiro de 2013 cobrarana as prestacions
econdmicas correspondentes ao grao |, nivel 1.

Por tanto, a finalidade deste real decreto &, entre outras, incorporar ao real decreto
modificado os criterios sobre as intensidades de proteccién dos servizos, o importe das
prestacidons econdmicas e os requisitos e condicidons de acceso a prestacion econdémica
para coidados no ambito familiar que se poidan recofiecer as persoas en situacion de
dependencia en grao |, dependencia moderada.

Por outra parte, 0 acceso ao Sistema para a Autonomia e Atencion a Dependencia das
persoas recofiecidas en situacion de dependencia en grao |, require a inclusién das suas
persoas coidadoras na regulacion da Seguridade Social dos coidadores non profesionais,
prevista no Real decreto 615 /2007, do 11 de maio, polo que se regula a Seguridade Social
dos coidadores das persoas en situacion de dependencia.

En consecuencia, a través deste real decreto modificase o Real decreto 615/2007, do
11 de maio, para incluir a cotizacion a Seguridade Social e formacion profesional dos
coidadores non profesionais das persoas en situacion de dependencia as cales se lles
recofieceu o grao |, atendendo as caracteristicas da atencion prestada, dado o caracter
moderado da situacion de dependencia da persoa beneficiaria.

Este real decreto aprébao o Goberno, de conformidade co Acordo do 28 de outubro de
2010 adoptado polo Consello Territorial do Sistema para a Autonomia e Atencion a
Dependencia, sobre establecemento de criterios para determinar a intensidade de
proteccidn dos servizos e sobre as condicidns e contia das prestaciéns econdmicas para
as persoas recofiecidas en situacion de dependencia moderada, de conformidade co
previsto no artigo 8.2.b) e c) da Lei 39/2006, do 14 de decembro.

No seu proceso de elaboracion, este real decreto someteuse a informe do Consello
Territorial do Sistema para a Autonomia e Atencion a Dependencia, e a consulta do Comité
Consultivo, do Consello Estatal de Persoas Maiores, do Consello Nacional da Discapacidade
e do Consello Estatal de Organizaciéns non Gobernamentais de Accion Social.

Esta norma ditase en uso da facultade conferida ao Goberno na disposicion derradeira
sétima, en relacion cos artigos 10.3, 15 e 20 da Lei 39/2006, do 14 de decembro.

Na sua virtude, por proposta da ministra de Sanidade, Politica Social e Igualdade, de
acordo co Consello de Estado e logo de deliberacion do Consello de Ministros na sua
reunion do dia 11 de febreiro de 2011,

DISPONO:

Artigo primeiro. Modificaciéon do Real decreto 727/2007, do 8 de xufio, sobre criterios
para determinar as intensidades de proteccion dos servizos e a contia das prestacions
economicas da Lei 39/2006, do 14 de decembro, de promocién da autonomia persoal
e atencién as persoas en situacion de dependencia.

O Real decreto 727/2007, do 8 de xufio, sobre criterios para determinar as intensidades
de proteccién dos servizos e a contia das prestacions econémicas da Lei 39/2006, do 14
de decembro, de promocién da autonomia persoal e atencion as persoas en situacion de
dependencia, queda modificado nos seguintes termos:

Un.—Suprimese o paragrafo quinto do preambulo cuxo teor literal € o seguinte:

«Neste real decreto desenvélvense s6 os servizos e prestacions econémicas
correspondentes aos graos Il e Ill de dependencia severa e gran dependencia, por
considerar que o calendario de aplicacién progresiva da lei, establecido no nimero
1 da sua disposicién derradeira primeira, e a avaliacion de resultados tras os
primeiros tres anos da sua aplicacion, prevista no nimero 3 desa mesma disposicion
derradeira, aconsellan pospor a regulacion do grao | de dependencia moderada.»

Dous.—Modificase o primeiro paragrafo do numero 1 do artigo 2, que queda redactado
nos seguintes termos, e engadese unha letra ¢) co seguinte contido:

«1. Para facer efectivo o establecido no artigo 28.3 da Lei 39/2006, do 14 de
decembro, determinanse a continuacion os servizos e prestacions que corresponden
aos graos |, Il e lll de dependencia.

c) Graol nivel 1 e 2. Dependencia moderada.

Servizos:

De promocion da autonomia persoal.

De teleasistencia.

De axuda a domicilio.

De centro de dia.

De centro de noite.

Prestacions econémicas:

Prestacion econoémica para coidados no ambito familiar.

Prestacion econdmica vinculada ao servizo, nos supostos previstos na Lei
39/2006, do 14 de decembro, en consonancia co catalogo de servizos correspondente
ao grao l.»

Tres.—Introducese un numero 4 no artigo 6, que queda redactado da seguinte forma:

«4. Para as persoas as cales se lles recofieceu o grao |, de dependencia
moderada, son servizos de promocion para a autonomia persoal, cuxo contido
desenvolvera a Comision Delegada do Consello Territorial do Sistema para a
Autonomia e Atencion a Dependencia, os seguintes:

Os de habilitacion e terapia ocupacional.
Atencion tempera.

Estimulacion cognitiva.

Promocién, mantemento e recuperacion da autonomia funcional.

Habilitacion psicosocial para persoas con enfermidade mental ou discapacidade
intelectual.

Apoios persoais e coidados en aloxamentos especiais (vivendas tuteladas).

A intensidade do servizo de promocion para as persoas a que se lles recofieceu
o grao |, de dependencia moderada, axustarase ao intervalo de protecciéon ou as
horas minimas de atencion no caso de atencion tempera establecidas no anexo |I.

A concrecion da intensidade determinarase no programa individual de atencion,
de conformidade coas horas mensuais que estableza o correspondente ditame
técnico en funcién das actividades da vida diaria en que a persoa en situacion de
dependencia precise apoios ou coidados. Todo isto, sen prexuizo das maiores
intensidades dos servizos e programas de promocion de autonomia persoal que
cada comunidade auténoma tefia xa establecido.

Asi mesmo, as comunidades auténomas poderan desenvolver acciéns e
programas con caracter complementario 4s prestacions contidas no programa
individual de atencién tales como asesoramento, acompanamento activo, orientacion,
asistencia e formacién en tecnoloxias de apoio e adaptacions, que contriblan a
facilitar a realizacion das actividades da vida diaria.»

Catro.—O artigo 7 queda redactado como segue:
«Artigo 7. Intensidade do servizo de teleasistencia.

1. Oservizodeteleasistenciaten porfinalidade atender as persoas beneficiarias
mediante o uso de tecnoloxias da comunicacién e da informacion, observando as
medidas de accesibilidade adecuadas para cada caso, e o apoio dos medios
persoais necesarios, en resposta inmediata ante situacidons de emerxencia, ou de
inseguridade, soidade e illamento e co fin de favorecer a permanencia das persoas
usuarias no seu medio habitual.

2. O servizo de teleasistencia prestarase para as persoas en situacion de
dependencia que o necesiten, nas condicions establecidas por cada comunidade
auténoma ou Administracion que, se é o caso, tefia a competencia.

3. Para as persoas as cales se lles recofieceu o grao | de dependencia
moderada, o servizo de teleasistencia prestarase como servizo complementario ao
resto de prestaciéns contidas no programa individual de atencién excepto no caso
de servizos de teleasistencia avanzada con apoios complementarios, cuxo contido
determinara a Comisién Delegada do Consello Territorial do Sistema para a
Autonomia e Atencion a Dependencia.»

Cinco.—Modificanse os numeros 1 e 4 do artigo 8, que quedan redactados da seguinte
forma:

«1. O servizo de axuda a domicilio constitieo o conxunto de actuacions levadas
a cabo no domicilio das persoas en situacién de dependencia, co fin de atender as
necesidades basicas da vida diaria e incrementar a sua autonomia, posibilitando a
permanencia no seu domicilio.»

«4. Aintensidade do servizo de axuda a domicilio estara en funcion do programa
individual de atenciéon e determinarase en numero de horas mensuais de servizos
asistenciais, mediante intervalos segundo o grao e nivel de dependencia, de acordo
co anexo Il.»

Seis.—Modificase o numero 2 do artigo 9, que queda redactado da seguinte forma:

«2. Tendo en conta a tipoloxia de centros establecida no artigo 15.1.d) da Lei
39/2006, do 14 de decembro, os centros de dia adecuaranse para ofrecer as persoas
en situacion de dependencia atencion especializada de acordo coa sua idade e cos
coidados que requiran, tendo en conta o seu grao.»

Sete.—Engadese un segundo paragrafo ao nimero 4 do artigo 9, do seguinte teor:

«Non obstante, a intensidade do centro de dia para as persoas as cales se lles
recofieceu o grao |, de dependencia moderada, sera como minimo a establecida no
anexo lll.»

Oito.—0O artigo 12 queda redactado como segue:

«1. Os requisitos e condicions de acceso as prestacions econdmicas
estableceranos as comunidades autdbnomas ou a Administracion que, se é o caso,
tefia a competencia, tendo en conta o disposto no acordo adoptado polo Consello
Territorial do Sistema para a Autonomia e Atencién a Dependencia.

2. Para os efectos do previsto nos artigos 2.5, 14.4 e 18 da Lei 39/2006, do 14
de decembro, de promocién da autonomia persoal e atencion as persoas en situacion
de dependencia, poderan asumir a condicion de coidadores non profesionais dunha
persoa en situacion de dependencia o seu cénxuxe e 0s seus parentes por
consanguinidade, afinidade ou adopcion, ata o terceiro grao de parentesco.

3. Cando a persoa en situacion de dependencia recofiecida en grao Il e grao
Il tefa o seu domicilio nun contorno caracterizado por insuficiencia de recursos
publicos ou privados acreditados, a despoboacion, ou circunstancias xeograficas ou
doutra natureza que impidan ou dificulten outras modalidades de atencién, a
Administracién competente podera excepcionalmente permitir a existencia de
coidados non profesionais por parte dunha persoa do seu contorno que, ainda non
tendo o grao de parentesco sinalado no numero anterior, resida no municipio da
persoa dependente ou nun vecifio, e que o fixese durante o periodo previo dun ano
a data de presentacion da solicitude.

Cando a persoa en situacion de dependencia tefia recofecido o grao |, o
contorno a que se refire o paragrafo anterior debera ter, ademais, a consideracién
de contorno rural. Neste suposto as persoas coidadoras teran que reunir o resto de
requisitos establecidos para o efecto neste artigo, con excepcién da convivencia no
mesmo domicilio. No programa individual de atenciéon que determine a prestacion
mais adecuada as necesidades da persoa beneficiaria, deberanse indicar
expresamente os motivos polos que non pode ser proposto un servizo ou, se é o
caso, a prestacion econdémica vinculada ao dito servizo.

4. Ademais do previsto nos anteriores numeros, establécense as seguintes
condiciéns de acceso a prestacion econémica para coidados no ambito familiar e os
requisitos dos coidadores non profesionais das persoas en situacién de dependencia
as cales se lles recofieceu o grao |, dependencia moderada:

a) Que a persoa beneficiaria estea sendo atendida mediante coidados no
ambito familiar, con caracter previo a solicitude de recofiecemento da situacion de
dependencia e non sexa posible o recofiecemento dun servizo debido a inexistencia
de recursos publicos ou privados acreditados.

b) Que a persoa coidadora conviva coa persoa en situacion de dependencia
no mesmo domicilio, salvo no suposto previsto no nimero 3 deste artigo.

c) Que a persoa coidadora non tefia recofiecida a situacién de dependencia en
calquera dos seus graos.

5. En caso de que a persoa en situacion de dependencia recofiecida en grao |
vefia recibindo un servizo dos previstos para o seu grao e nivel de dependencia, na
resolucion de concesion de prestacions débese manter, polo menos, o mesmo
servizo ou outro servizo coa mesma intensidade. No suposto de que o dito servizo
sexa incompatible coa prestacion econdmica de coidados no contorno, non se
concedera esta.»

Nove.—Suprimese o segundo paragrafo do numero 1 do artigo 13.
Dez.—A disposicion adicional Unica pasa a denominarse disposicion adicional primeira.

Once.—Engadese unha disposicion adicional segunda coa seguinte redaccion.

«Disposiciéon adicional segunda. Prevenciéon do agravamento da situacion de
dependencia no grao I, niveis 1 e 2.

1. A prevencion sera prioritaria para as persoas en situacion de dependencia
en grao |, co obxecto de previr o agravamento do seu grao e nivel de dependencia,
polo que debe formar parte de todas as actuacions que se realicen no ambito do
Sistema para a Autonomia e Atencién a Dependencia.

2. Os plans de prevencion das situacions de dependencia, elaborados polas
comunidades auténomas ou Administracién que, se € o caso, tefia a competencia,
determinaran no seu correspondente ambito territorial os criterios, recomendacions
e condiciéns minimas que estableza o Consello Territorial do Sistema para a
Autonomia e Atencion a Dependencia.»

Doce.—Engadese unha disposicion adicional terceira, cuxo contido é o seguinte:
«Disposicién adicional terceira. Contia maxima das prestacions econémicas.

1. Paraoano 2007 as contias maximas das prestacions econdmicas correspondentes
ao grao lll, gran dependencia, niveis 1 e 2, determinanse no anexo IV.

2. Para o ano 2011, as contias maximas das prestaciébns econdmicas
correspondentes ao grao |, dependencia moderada, nivel 2, serdan as que se
determinan no anexo V.»

Trece.—Engadese unha disposicién transitoria Unica coa seguinte redaccion:

«Disposicion transitoria Unica. Situacién de transitoriedade relativa as persoas en
situacion de dependencia moderada que estean recibindo servizos de atencion
residencial.

Ata o0 31 de decembro do ano 2013, as persoas as cales se lles recofieceu o
grao | de dependencia moderada e que o 28 de outubro de 2010 estivesen recibindo
0 servizo de atencion residencial, poderaselles ofrecer esta prestacion como a
modalidade de intervencién mais adecuada no proceso de consulta para o
establecemento do programa individual de atencion.

No caso de que se recofiecese esta prestacion, o servizo de atencion residencial
axustara os servizos e programas de intervencion as necesidades das persoas en
situacién de dependencia moderada atendidas.»

Catorce.—Incorpdrase un novo anexo |, cuxo teor literal € o seguinte:
«ANEXO |

Intensidade do servizo de promocidon da autonomia para as persoas en
situacion de dependencia en grao |

A intensidade do servizo de promocion axustarase ao seguinte intervalo de
proteccion, sen prexuizo do previsto especificamente para a atencion tempera, os
servizos de promocion, mantemento e recuperacion da autonomia funcional:

Grao |. Dependencia moderada Horas de atencion

Nivel 2. Entre 20 e 30 horas mensuais.
Nivel 1. Entre 12 e 19 horas mensuais.

Para a atencién temperé establécese a seguinte intensidade:

Grao |. Dependencia moderada Horas minimas de atencién

Niveis 2 e 1. Un minimo de 6 horas mensuais.

Para os servizos de promocién, mantemento e recuperaciéon da autonomia
funcional establécese a seguinte intensidade:

Grao |. Dependencia moderada Horas minimas de atencién

Niveis 2 e 1. Un minimo de 15 horas mensuais.»

Quince.—O anexo | pasa a enumerarse como anexo |l e substitese a redaccion pola
seguinte:
«ANEXO I

Intensidade do servizo de axuda a domicilio segundo grao e nivel de
dependencia

Grao e nivel Horas de atencion
Grao Il
Gran dependencia:
Nivel 2. Entre 70 e 90 horas mensuais.
Nivel 1. Entre 55 e 70 horas mensuais.
Grao |l.
Dependencia severa:
Nivel 2. Entre 40 e 55 horas mensuais.
Nivel 1 Entre 30 e 40 horas mensuais.
Grao .
Dependencia moderada:
Nivel 2. Entre 21 e 30 horas mensuais.
Nivel 1. Entre 12 e 20 horas mensuais.»

Dezaseis.—Incorpdrase un novo anexo lll, coa seguinte redaccion:
«ANEXO Il

Intensidade do servizo de centro de dia para as persoas en situacion de
dependencia en grao |

Horas semanais de atencién minima

Grao |. Dependencia moderada .
personalizada

Nivel 2. 25 horas semanais.
Nivel 1. 15 horas semanais.»

Dezasete.—O anexo Il pasa a denominarse anexo IV.

Dezaoito.—Incorpérase un novo anexo V coa seguinte redaccion:

«ANEXO V
Contias maximas das prestacions econémicas do grao |, nivel 2, para o ano 2011
Prestacion econémica Prestacion econémica para coidados no ambito
vinculada ao servizo familiar
Graos e niveis (en euros mensuais) (en euros mensuais)
Contia Contia Cota SS+FP
Grao | nivel 2. 300 180 O cincuenta por cento do tope
minimo do réxime xeral da
Seguridade Social.»

Artigo segundo. Modificacion do Real decreto 615/2007, do 11 de maio, polo que se regula
a Seguridade Social dos coidadores das persoas en situacion de dependencia.

O Real decreto 615/2007, do 11 de maio, polo que se regula a Seguridade Social dos coidadores
das persoas en situacion de dependencia, queda modificado nos seguintes termos:

Un.—Modificase o artigo 1, que queda redactado da seguinte maneira:

«Para os efectos do previsto nos artigos 2.5, 14.4 e 18 da Lei 39/2006, do 14 de
decembro, de promocién da autonomia persoal e atencion as persoas en situacion
de dependencia, teran a consideracion de coidadores non profesionais dunha
persoa en situacion de dependencia aqueles que sexan designados como tales no
programa individual de atencién e cumpran os requisitos establecidos no artigo 12
do Real decreto 727/2007, do 8 de xufio, sobre criterios para determinar as
intensidades de proteccidon dos servizos e a contia das prestaciéns econdmicas da
Lei 39/2006, do 14 de decembro, de promocién da autonomia persoal e atencién as
persoas en situacion de dependencia.»

Dous.—Engédese un paragrafo terceiro no numero 1 do artigo 4, co seguinte teor literal:

«Cando a persoa en situacion de dependencia tefia recofiecido o grao |,
dependencia moderada, en todo caso entenderase que, dadas as caracteristicas da
atencion prestada por estes coidadores non profesionais, a base mensual de
cotizacion no correspondente convenio especial sera o cincuenta por cento do tope
minimo establecido no réxime xeral da Seguridade Social, salvo que resulte inferior
por aplicacion do disposto no paragrafo segundo do nimero seguinte.»

Tres.—Modificase a disposicion adicional primeira, que queda redactada da seguinte
forma:
«Acceso e calculo das prestacidons nos supostos de coidados non profesionais
a tempo parcial.
Nos supostos previstos no segundo e terceiro paragrafo do artigo 4.1 para o
acceso e calculo das correspondentes prestacions econdémicas aplicaranse as
regras previstas nos casos de contratos a tempo parcial.»

Disposicion derradeira Gnica. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado» e tera efectos desde o 1 de xaneiro de 2011.

Dado en Madrid o 11 de febreiro de 2011.
JUAN CARLOS R.

A ministra de Sanidade,
Politica Social e Igualdade,

LEIRE PAJIN IRAOLA

